



	
	

	
	

	Page:Salmai girje.pdf/70

	
		From Wikisource

		


		

		
		

		Jump to navigation
		Jump to search
		This page has been proofread. 
66
49. 50. sal.
Salmai girje.



17 Ale bala, go olmai javalaǯǯan šadda, go su dalo
hærvasvuotta stuorro.

18 Dastgo i son valde maidegen mieldes go jabma;
ige ana su hærvasvuotta vuolas su maŋest. Job 27, 16. 17. sal. 39, 7.


19 Jos son vela buristsivned su sielos ælededines, ja
olbmuk du maidnuk, go havskes ællem don anak, 
Luk. 12, 19.


20 de almaken du vanhemidad soǥa lusa don boađak,
guđek aǥalašvuođast čuovgas oainekættai læk.

21 Olmuš hærvasvuođas dilest, gæst jierbme i læk,
læ ovta dilest spiriguim, mak erit javkkek.




50. Salma.




Asaf duođašta hærra nabmi, atte dat duot ibmelbalvvalussa
i oro aidonessi oaffari sist, mutto vaimo gittos ja gullolašvuođa
sist, 1–15; værat sigjidi sin guoftelašvuođa ja ibmelmættomvuođa,
guđek Ibmel nama njalmest adnek, mutto sin
mænodæmest guimidæsek vuosstai dam rikkomen læk moadde
lakkai, 16–21 ja loapat ravvagin dam mielasek vuollai bigjat
ja nuft særvolašvuođa oaǯǯot Ibmel bæsstemi, 22. 23.

1 Asaf salma.

Ibmel, Ibmel hærra, sardno ja ravkka ædnamest
bæivaš bagjanæme rajest dam illušæme ragjai.

2 Sionest, čabesvuođa dievasvuođast suodnjarasta
Ibmel. 
Sal. 48, 3.


3 Min Ibmelæmek boatta ja javotaǥa i son duođai
dato læt; hævatægje dolla manna su čalmi oudast, ja su
birra biegga garra riđđo. 
v. 21.


4 Alme son ravkka bagjen ja ædnam, dubmim ditti
olbmuides (cælkededin):

5 Čokkijækket munji muo ibmelbalolaǯaidam, guđek
litto muin dakkam læk oaffer ditti.

6 Ja almek dieđetek su vanhurskesvuođa, dastgo
Ibmel læ duobmar. Sela. 
Sal. 97, 6.


7 Gullat, muo olbmuk, sardnot mon datom, Israel
dunji duođaštet mon datom: Ibmel, du Ibmel mon læm.

